
O‘ZBEK TILI – FAXRIM, 
G‘URURIM

H. Shukurova
JDPU katta o‘qituvchi

M.Jumanazarova
1-kurs talabasi

Annotatsiya: Ushbu maqolada til millat ko‘rki ekanligi, uni har bir shaxsning o‘z vatanini sevishida muhim omil ekani, 
ayniqsa, boshlang‘ich sinf o‘qituvchilari tomonidan 1-sinfdan boshlab shakllantirilishi zarurligi haqida metodik tavsiyalar 
berilgan. “Ona tili – o‘zbek tili” 1-sinf darsligining mavzusidan namuna keltirilgan.

Kalit so‘zlar: til – inson tafakkuri, ona tili, “Men kimman?”, “Ona tili nima?”, bolajonlar, birinchi ta’rif.
Abstract: The article examines the role of language as a national value and an essential factor in fostering love for one’s 
homeland. Particular attention is given to the importance of cultivating respect for the mother tongue starting from Grade 
1 in the practice of primary school teachers. The paper provides methodological recommendations and presents an 
example from the Grade 1 textbook topic “Mother Tongue – Uzbek Language.”

Key words: language – expression of human thinking, mother tongue, “Who am I?”, “What is the mother tongue?”, pri-
mary school pupils, initial definition.
Аннотация: В статье рассматривается значение языка как национальной ценности и важного фактора форми-
рования любви к Родине у каждого человека. Особое внимание уделяется необходимости формирования уважи-
тельного отношения к родному языку начиная с 1-го класса в деятельности учителей начальной школы. В работе 
представлены методические рекомендации, а также приведён пример из темы учебника для 1-го класса “Родной 
язык – узбекский язык”.

Ключевые слова: язык – выражение человеческого мышления, родной язык, “Кто я?”, “Что такое родной язык?”, 
младшие школьники, первичное определение.

KIRISH
Alloh insonni boshqa mavjudotlardan ko‘ra zabonli qilib yaratdi. Inson so‘zlashishi, fikrlashi va tafak-

kuri bilan yer yuzida ustunlik qiladi. Inson uchun eng muhim narsa bu tildir. Abu Nasr Farobiy aytganidek: 
“Til – inson tafakkurining ifodasidir. Til orqali inson o‘z fikrini boshqalarga yetkazadi va bilim almashadi”. 
O‘zbekiston Respublikasining asosiy ramzlaridan biri bu o‘zbek tilidir. Har bir davlat o‘z tili bilan yuksaladi. Bu 
fikrni isbotlash uchun Abdulla Avloniyning hikmatli so‘zini keltirishimiz mumkin: “Har bir millatning dunyoda 
borligini ko‘rsatadigan oynasi bu uning tili va adabiyotidir”. Biz ona tilimizni boshlang‘ich sinf darsligidan boshlab 
mukammal o‘rganamiz.

Ona tili – bu xalqning yuragi, millatning ruhi va avlodlar o‘rtasidagi eng muqaddas ko‘prikdir. Har bir inson 
ona tilini chuqur bilmogi, anglamog‘i va o‘rganmog‘i kerakdir. Ona tilini yoshligimizdan, maktabga ilk qadam 
qo‘yganimizdan boshlab o‘rganamiz. Bunda bizga 1-sinf 1-qism “Ona tili” darsligi yordamga keladi. Uning 
muallifi D. Sh. Yuldashevadir. Bolalarga “Ona tili” darsligini tushuntirishda dastlab ona tili haqida ma’lumot 
berib, so‘ngra ularga shartli belgilarni tushuntiramiz.

Darsning maqsadi:
Ta’limiy: “Ona tili nima?” savoliga 1-2-rasmlar va maqollar, she’rlar bilan tanishtirib, ularda ona tili haqidagi 

ko‘nikmalarni hosil qilish;
Tarbiyaviy: Bolalarda ona tili faniga nisbatan qiziqish uyg‘otish, o‘z tilini sevishga, to‘g‘ri talaffuz qilishga 

o‘rgatish, hamma yerda o‘z tili bilan faxrlanish hissini uyg‘otish;
Rivojlantiruvchi: Mustaqil va ijodiy qobiliyatlarni o‘stirish, lug‘at ustida ishlash va fikrlash malakasini rivoj

lantirish.

Darsning borishi:
1.	 Tashkiliy qism.

Salomlashish: Aziz bolajonlar, 1-sinfga “Xush kelibsiz!”. Barchangizga o‘quv yilida omad tilayman. Umid 
qilamanki, o‘quv yili mobaynida darslarga faol qatnashib, a’lo baholarga o‘qiysizlar. Keling, endi sizlarni ona 
tili darsligi bilan tanishtiraman. Ona tili – bu bizning milliy tilimiz, shuning uchun bu tilni yaxshi bilishimiz kerak. 
Xo‘p, bolajonlar, endi quyidagi belgilarga e’tibor beramiz.

 Bu belgi “og‘zaki bajaring” belgisi, bunda biz berilgan mashqlarni og‘zaki bajaramiz. 

 Bu belgi “yodda tuting” belgisi, bu belgini ko‘rganimizda ona tilidagi qoidalarni yod olamiz. 

 Bu belgi “o‘ylab ko‘ring” belgisi, bunda berilgan savollarga javob topasizlar. 

 Bu belgi “o‘zingizni sinab ko‘ring” belgisi, sizlarga mantiqiy mashqlar beriladi va siz ularni yechasizlar. 

 Bu belgi “uyga vazifa”, bunda berilgan mashqlarni uyda bajarib kelasizlar. 

Bu belgi “yozma bajaring” belgisi, bunda berilgan mashqlarni sinfda bajaramiz. Endi ona tiliga kirish qismiga 
o‘tamiz. Kirishda “Ona tili nima?” degan savol qo‘yilgan. Shu yerda men sizlarga Zulfiya Mo‘minovaning “Ona 
tilim” degan she’ridan parcha aytib bermoqchiman.

Ona tilim – jon dilim,
Sen bilan faxrlanaman.
Har bir so‘zing ohangin,
Dilga jo bo‘lar, bilaman.

Bu she’rda bizning ona tilimiz madh etilgan. Shoira bizning ona tilimizni aziz 
deya ataydi. She’r bizga to‘g‘ri so‘zlashishni va ona tilini sevishni, uni ardoqlashni 
o‘rgatadi. Bolajonlar, rasmga e’tibor beramiz. Bunda Malika ismli qizcha kitob o‘qi-
yotib, “Ona tili nima?” degan savolni o‘qib, unga javob topolmay turibdi. Keling, biz 
shu savolga javob topib ko‘ramiz. 

Ona tili – bu o‘zbek xalqining milliy tilidir. Tilimiz ham onamiz kabi yaqin 
bo‘lganligi tufayli uni ona tili deb ataymiz. Har bir davlatning o‘z tili bor, bizning 
tilimiz o‘zbek tilidir, biz uni ona tili deb ataymiz. 

Keyingi rasmda Rustam ismli bola kitob o‘qib turganini ko‘rishimiz mumkin. 
Bolajonlar, sizlar ham vaqtingizni bekorga sarflamay, ko‘proq kitob o‘qisangiz, 
kelajakda yaxshi inson bo‘lib ulg‘ayasizlar. Xalqqa, oilangizga yordami tegadigan 
inson bo‘lasizlar. Hamma uydagilarini yaxshi ko‘radi-ku, to‘g‘rimi? Shuning uchun 
yaxshi baholarga o‘qishingiz kerak. Quyida bir ibora berilgan: “Ona tilim – o‘zbek 
tilim”. Qani, birgalikda takrorlaymiz.

O‘quvchilar: “Ona tilim – o‘zbek tilim”. Bolajonlar, endi 1-mashqqa o‘tamiz. Bu 
mashqni og‘zaki bajarish kerak ekan. Kelinglar, shuni o‘yin shaklida o‘tkazamiz. 
O‘yin sharti quyidagicha: doskaga 3 ta millat vakilidan birining rasmi tushirilgan 
rasm ilinadi, bir o‘quvchi chiqib doskaga teskari holatda o‘tiradi. Qolgan o‘qu-
vchilar birma-bir rasmga ta’rif beradi, doskada turgan o‘quvchi shu ta’rif bo‘yicha 
doskadagi rasmni topadi. Birinchi ta’rifda topsa “5”, ikkinchi ta’rifda topsa “4” baho 
qo‘yiladi. O‘yinni boshlashdan oldin sizlarga rasmdagilarni tanishtirib o‘tsam.

Rasmda 3 ta millatga xos kiyingan odamlar turibdi. Birinchisi o‘zbek bolasi, u chiroyli 
etik kiygan, belbog‘ bog‘lagan va do‘ppi kiygan. U: “O‘zbek tili – mening ona tilim”, deb ayta-
yapti. Ikkinchisi zamonaviy kiyingan, boshqa millatga mansub bo‘lgan odam – bu ispani-
yalikdir. U: “Mi lengua materna es el español”, ya’ni mening ona tilim ispan tili, demoqda. 
Uchinchi rasmdagi uzun kiyim kiygan, sochi uzun va sochiga ipli narsa taqib olgan kishi 
– koreys millatiga mansub. Qani, endi o‘yinni boshlaymiz. Bolalar, sizlar shu rasmga ta’rif 
berasizlar.

Qani, Akbar, sen birinchi bo‘lib ta’rif ber.
Akbar: Chiroyli do‘ppi va etikda, belida belbog‘i bor.
O‘qituvchi: Xo‘sh, Akmal, bu qaysi millat vakili?
Akmal: Bu o‘zbek milliy libosidagi o‘zbek bolasi.
To‘g‘ri topding, ofarin! Bahoying “5”. Bolajonlar, mashqimiz tushunarli bo‘ldimi? Endi shulardan o‘zbek tilida 

yozilganini ko‘chirib olamiz.

TADQIQOT METODOLOGIYASI
O‘zbek tili – mening ona tilim. O‘zbek tili men yashayotgan O‘zbekiston Respublikasining davlat tilidir. 

Dunyoda juda ko‘p tillar mavjud. Misol uchun: rus tili, ingliz tili, koreys tili, o‘zbek tili. Har bir xalq o‘z ona tilida 
so‘zlashadi. Ruslar rus tilida, inglizlar ingliz tilida, biz esa o‘zbek tilida so‘zlashamiz. O‘zbekistonda yasha-
yotgan har bir inson birinchi navbatda o‘zbek tilida so‘zlashadi. Mana endi 2-mashqda ona tili haqida chiroyli 
she’r berilgan ekan.

Ona tilim
Ona tilim – yurak qa’rimda,
Mehr bo‘lib sochilgan jarang.
Qulog‘imga yurak paytimdan,
Alla bo‘lib singgan jarang.
Ona tilim – necha asrlar
Kurashida yenggan palvonim.
Necha ajdod, necha asrlar
Suyib o‘tgan turkiy zabonim.

Shu she’rni parta boshidan boshlab bittalab o‘qiymiz. Barakallo, hammangiz ifodali va chiroyli o‘qidingiz.
Mavzuning bayoni. O‘qituvchi: Bolajonlar, o‘zbek tili o‘zbek xalqining milliy tilidir. Bu til biz uchun juda qadrli 

va suyuklidir. Biz o‘zbek tilimiz bilan hamma yerda faxrlanishimiz va sof o‘zbek tilida gapirishimiz kerak. Bu 
til bilan faxrlanib, juda ko‘p bobolarimiz she’rlar, dostonlar yozishgan. Misol uchun, bitta she’r aytib bermoq-
chiman.

Ona tilim – nurli yo‘lim,
Har bir so‘zing – jonim, so‘lim,
Sen bilan o‘sar yurakda faxr,
Tilim – baxtim, Vatan ruhim.

Bu she’r o‘zbek xalq shoirasi Zulfiyaxonim Isroilovanikidir. Keyingi darslarimizda yanada ko‘proq ma’lu-
motga ega bo‘lasizlar. Lug‘at ishi: yurak qa’rimda – yuragimning ichida, tubida; zabon – til, nutq, so‘zlashish; 
bol – shirin, asal.

Mavzuni mustahkamlash. Yuqorida o‘tilganlarni mustahkamlab, 3-mashqqa o‘tamiz. Bunda “Tilingda bo‘lsa 
boling, kulib turar iqboling” degan maqol berilgan. “Boling” so‘zining o‘rniga shu ma’noga yaqin boshqa so‘z 
qo‘yishimiz kerak ekan. Misol uchun, “asaling” so‘zini qo‘yib ko‘rsak bo‘ladi: “Tilingda bo‘lsa asaling, kulib turar 
iqboling”. Shunga o‘xshash bir o‘yin o‘tkazamiz: men maqol aytaman, sizlar rasmga qarab maqolni davom 
ettirasizlar.

 -olma duo ol

Olmaning tagiga  tushadi.

Yetti o‘lchab –  kes.

 kuzda sana. 

Mana, maqollarni ham topib oldik, o‘quvchilar, zehnlaringiz juda ham yaxshi ekan. 
Darsni yakunlash va baholash. O‘qituvchi: Bolajonlarim, bugungi dars sizlarga yoqdimi? Dars davomida 

nimalarni bilib oldingiz? Shu kabi savollar orqali o‘quvchilar fikri tinglanadi, umumlashtiriladi va dars so‘ngida 
o‘quvchilar rag‘batlantiriladi.

Uyga vazifa. Uyga vazifaga maqolni to‘g‘ri so‘z qo‘yib to‘ldirish berilgan ekan. ………… – bu o‘zbek 
xalqining ona tilidir. Keling, bir namuna sifatida “ingliz tili” so‘zini qo‘yib ko‘rsak: “Ingliz tili – bu o‘zbek xalqining 
ona tilidir”. Bu to‘g‘rimi? Albatta, yo‘q. Sizlar shunday qo‘yib ko‘rib, to‘g‘risini topasizlar. Yana bir topshiriq bor: 
bunda “til” so‘zi nutqda yana qanday ma’noda qo‘llanishini topishimiz kerak ekan. Namuna: zabon, nutq kabi 
so‘zlar. Qolganini uyda topib kelasizlar. Ona tili – bu xalqning ruhi, millatning yuragi va inson qalbining eng nozik 
ifodasidir. Insonga suv, havo qanchalik kerak bo‘lsa, ona tili ham insonga shunday zarur. Inson o‘z tilini bilmay 
yuksalmaydi. Tilimiz qanchalik yuksalsa, bizning qadr-qimmatimiz ham yuksalaveradi. U bizni o‘z ildizimiz, 
tariximiz va madaniyatimiz bilan bog‘laydi. Xalqimizda bir ibratli ibora bor: “Til yuksalsa, sen ham yuksalasan”.

XULOSA
Xulosa o‘rnida shuni ta’kidlash lozimki, buning uchun, avvalo, yoshlarimizga to‘g‘ri tarbiya berishimiz 

va tilni mukammal o‘rgatishimiz kerak. Yoshlarga yuqorida tushuntirilganidek didaktik metodlar asosida dars 
o‘tilsa, ularning o‘zlashtirishi oson bo‘ladi. Bola murakkab narsani tushunib olishga qiynaladi; bolada shu fanga 
nisbatan qiyinchilik bo‘lsa, bu fanga qiziqishi susayishi mumkin. O‘qituvchi dars mobaynida har bir o‘quvchi 
bilan individual ishlashi kerak. Darsda 2 yoki 3 ta didaktik metod qo‘llansa, bolalar darsga e’tiborli bo‘ladilar va 
dars ham qiziqarli o‘tadi. Bolalarga ona tili ruhini singdirish, o‘z tiliga nisbatan faxr tuyg‘usini uyg‘otish zarur. 
Zero, ona tili – mehr, ezgulik va g‘urur manbayi, inson tafakkurining eng go‘zal gavharidir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.02

13.00.03

13.00.04

13.00.05

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

